
Igluqpiurvikhat Pigiarutai
APIRIJUTAUQATAINAQTUT

KINA PIQATAUVA TAPKUNANI  
L4H PIGIARUTIT?

Nunavunmi Igluliqiyiiryuat (NHC), Nunavut 
Tunngavik Timigutit (NTI), tapkuatlu Nunavut 
Katudjiqatigiingnit Nunaliit Kavamangit (NAM) 
havanguyunut katutyiqatigit. Aturniqhat 
piqatauyut ilalgit tapkuat Nunaliit Avikhimanini 
Inuit katutyiqatigit, nunalikni kavamagiyauyut, 
tapkuatlu Kavamatkut Nunavutmi Nunalingni 
Kavamatkunnilu Pivikhaqautikkut. 
Havaaghanut Manighautit tuniyauvaktut 
talvanngat Kaanatami Akiliutauyuq Iglumut 
Nayugaangat unalu Igluliqiyiryuakkut (CMHC).

 
HUNGMAT TAMNA L4H ATUQPIAQA?

Ayuqhautauvaktuq ikluqpaghailliurniq 
aulahimmaaqpaktuq qayangnautaupluni 
Nunavunmiunut. Amigaiqpaalliqhimayut 
ikluqpaghaliuqtut Nunavunmi 
tapitpalliahimayuq malruk ukiut atuqhimayunit. 
Ikayuqtigikhimaittumik huliniit ikayuriangi 
piyarakittumik pitaqni naamaktunik 
“hannavighat-iniriiqhimayut” nuna, ikitqiyat 
angilrat igluqpiulaittut.

HUNAUVAT NUNAVUTMI IGLUQPIURVIKHAT PIGIARUTAI (L4H)?

Nunanik Ikluqpaghanullu havaqatigiit havaqatigiiktut ikayurahuaqhugit ihuaqtunik 
hannavighat-iniriiqhimayut amihuniklu ikluqpaghanut uuktuqtaghanik Nunavunmiunut.



QANUQ TAMNA L4H IKAYUQTUQNI 
NUNA IGLUKHATLU KATUTYIQATIGIT?

Taamna L4H QauhimayanitTunngavilik taamnalu 
L4H Naunaiyautit Hanalrutit ihuaqtumik 
naunaitkutait atuqtaunginnariaqaqtut 
ikayuutighait ihumaliuttiarniqmut aittuqtunik 
tikkuaqtuiyuniklu nunanik igluqpaliuqvighat.

QANUQ TAMNA L4H NAKUUHIVALLIQNI 
PILAQNI ATUQPIARIALGIT NUNA 
MIKHAANUT TUHAGAKHAT?

L4H ilitturihimaliqtut nunanik atuqtauyughanik, 
ikluqpaliuqvighat, naunaitkutanullu ayuqhautinik; 
katitiqhimayut qauhimayaniktunngavingnik 
nunallaarmit, hilaliqhiinik, ikluqpaliuqvighaplu 
naunaitkutainik: hanahimayut Hanalrutighanik 
katitiriamik, tutquumayaamiklu, nunanut-
ilauyut naunaitkutanik; ikkuaqtighaqaqhutiku 
maliktaghaniklu ikayuutighghat ikluqpaliuqtit 
havaqatigiingnut.

HUNAUVA “NAAMAKTUQ” 
IGLUQPIURVIKHAT TUKILIK?

Ihuaqtut nunait ikluqpaghanut avighimayut 
taimaalu ayuqnaittukkut ikluliuqvigiinnarialik, 
manikkut akituvallaanngittuq avatinullu 
nakuupluni. Tamnalu kiutarialik nunalit 
hivulliutyaqninut ilitquhiliqutitlu piyaqaqni Inuit.

HUNAUVAT “HANNAVIGHAT-
INIRIIQHIMAYUT”  
IGLUQPIURVIKHAT TUKILIK?

Hannavighat-iniriiqhimayut nuna angiqtauyut 
inungnut igluqaqvikhat atuqni nunaliuyup 
Nunalit Parnaut tamnalu Inikhait Maligaralat, 
kivgaqtutailu havagutaigut ilalgit apqutit, 
kuukvit, ikumatyutit, hupluqaqvit (tapkunani 
pilaqtuni).

QANUQ AKUNIUVA PIYAKHA 
IGLUQPIURVIKHAT “HANNAVIGHAT-
INIRIIQHIMAYUT”

Pituarangat piyalik nunamut naunaiqhimania, 
nuna parnaiyainiq iliuqaqviunilu piyalgit 
havagutai atulat qaphinut ukiunut. Igluqpiuqni 
hanayauni amihuni pigialat hivuani hanatyutai 
tamaat iniqtitnagit.

QANURITNIAQAT NUNGUANI TAMNA 
TATYA TUKLIRIKNIA L4H?

Tamna L4H Ilihimaniqaqvit tamnalu Hanalrutai 
tamaat atulilat piyaulaqni atuqtinut 
katutyiqatigit piqatauyutlu talvunga Qiqailruq 
31, 2025. L4H Ilaatut 2.0 Ihuaqnighakkut 
Parnaiyautinit naunaiyautilik qanuq L4H 
aulahimmaaqtumik ikayuqtiuvangniat 
ikluqpaliuqtunik nunaniklu havaqatigiingnut 
hivunighami.


